
GOUVÈNÈ CUOMO ANONSE PWOJÈ $3,7 MILYON POU RELOKALIZASYON LIY TRANSMISYON POU KA 

SIPÒTE MODÈNIZASYON ALCOA'S MASSENA 

 

Modènizasyon ap Pouswiv Angajman Eta a pou l Konsève 900 Djòb  

 

Gouvènè Andrew M. Cuomo te anonse jodi a pwojè modènizasyon konpayi fondri (kap fonn fè) Alcoa’s 

Massena East la pral lanse lòt mwa ak relokalizasyon yon liy transmisyon ki nesesè pou akomode yon 

nouvo soustasyon ak ekipman pwodiksyon aliminyòm.  

 

“Relokalizasyon liy transmisyon sa enpòtan pou modènizazyon fondri Alcoa's Massena East y ap tann 

anpil la epi reflete sipò san fay Eta New York pou sekirize fiti pwodiksyon aliminyòm alontèm nan North 

Country,” te deklare Gouvènè Cuomo. “Gen dwa pa genyen devlopman enpòtan ankò pou ekonomi 

rejyon an pase transfòmasyon ak modènizasyon fondri Massena East la, kote travay yo pral kòmanse 

pandan ete sa.” 

 

Konsèy Administrasyon New York Power Authority (NYPA) a te apwouve jodi a depans envestisman pou 

plis pase $3,7 milyon pou relokalizasyon liy transmisyon l ap opere yo.  

 

“Sipò New York Power Authority pou inisyativ modènizasyon Alcoa depase  idwoelektrisite St. Lawrence-

FDR la ki distribiye nan enstalasyon Massena konpayi a, jan sa parèt nan pwojè relokalizasyon 

transmisyon nou anbake ladan yo,” te deklare Gil C. Quiniones, Prezidan ak Direktè Egzekitif NYPA. 

“Anba lidèchip Gouvènè Cuomo, nou kontinye travay sere sere ak Alcoa pou fè pwojè modènizasyon an 

tounen yon reyalite pou pwoteje plizyè santèn djòb ak stimile envestisman kapital plizyè santèn milyon 

dola.” 

 

“Rekonstwiksyon enstalasyon Massena East la esansyèl pou fiti Northern New York,” te deklare Jij 

Eugene L. Nicandri, yon administratè NYPA ak rezidan Massena depi lontan. “Relokalizasyon liy 

transmisyon sit fondri NYPA a fè pati modifikasyon ensfrastrikti nesesè ki se baz inisyativ modènizasyon 

Alcoa rejyon nou an tap tann lontan.”  

“Relokalizasyon liy transmisyon an esansyèl pou pwochen faz transfòmasyon ak modènizasyon nan izin 

Massena East,” te deklare Bob Lenney, Manadjè Izin Alcoa East. “Relokalizasyon liy elektrik plizyè pye 

nan sid kote yo ye aktyèlman nesesè pou enstalasyon yon nouvo soustasyon transmisyon pou 

alimantasyon elektrisite nan yon nouvo seri kiv pwodiksyon aliminyòm. Se yon lòt fasèt nan gwo sipò eta 

New York pou kominote Massena a.”  

 

Alcoa angaje pou l envesti omwen $600 milyon pou modènize operasyon Massena li yo epi kenbe yon 

minimòm 900 djòb nan fondri Massena East ak Massena West konpayi a annechanj 478 megawat 

idwoelektrisite bon mache nan men NYPA St. Lawrence-Franklin D. Roosevelt Hydroelectric Plant. Sa 

monte apeprè nan 60 pousan pwodiskyon izin lan.  

 

Nan mwa mas, Konsèy Direksyon Alcoa te anonse konpayi a te pare pou antreprann pwochen faz pwojè 

modènizasyon an. Li planifye envesti $42 milyon pou preparasyon sit nan Massena East epi bay $10 

milyon pou yon Fon Devlopman Ekonomik North Country. Etablisman fon an prevwa nan kad yon kontra 

elektrisite alontèm ak NYPA ki kòmanse premye janvye 2014.  

 

Elektrisite a pral livre nan Alcoa nan kad yon kontra 30 tan ki genyen yon opsyon 10 zan pou pwolonje 

sèvis apre 2045. 

 

Nouvo soustasyon 115-kilovòlt (kV) Alcoa pral enstale nan sit Massena East la pral bay kouran nan 

nouvo seriv kiv la, ki kenbe aliminyòm nan eta likid, ak lòt ekipman tou. Nouvo soustasyon an, ki pral 

ranplase yon enstalasyon ki gen plis pase yon demi syèk, pral lokalize nan yon zòn ki gen ladan kounye a 

yon liy transmisyon 115-kV  y ap relokalize. 

 

Plizyè seksyon ki mezire yon mil nan chak liy elektrik pral retire, ak travay yo ki pwograme pou kòmanse 

lòt mwa pou yo fini nan mwa novanm. Relokalizasyon liy elektrik la prevwa nan yon akò 2011 kote Alcoa 

pral ranbouse NYPA pou depans teknik, apwovizyònman, ak konstriksyon.  

 

Yon konpayi Au Sable Forks nan Konte Clinton, Northline Utilities, pral founi materyèl, entalasyon, ak sèvis 

tès pou relokalizasyon transmisyon nan kad yon kontra $2,13 milyon NYPA te genyen nan yon apèl dòf.  

 

Alcoa se yon kliyan Power Authority’s depi lè St. Lawrence-FDR te  rantre nan aktivite komèsyal nan lane 

1958 pou premye fwa.  

